
           
     ᑐᓴᒐᒃᓴᖅ ᓴᖅᑭᑎᑕᐅᔪᖅ 
 

 
ᐋᖅᑭᒃᑕᐅᕙᓪᓕᐊᔪᒪᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᓴᙱᒃᑎᒋᐊᖅᑎᑦᑎᓂᐊᖅᐳᖅ 

ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᕙᒃᑐᓂᒃ 
   
ᐃᖃᓗᐃᑦ, ᓄᓇᕗᑦ (ᓄᕕᐱᕆ 6, 2007) – ᐋᖅᑭᒃᑕᐅᔪᒪᓯᒪᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᑦ, ᒪᓕᒐᒃᓴᖅ 21, 
ᓯᕗᓪᓕᖅᐹᒥᒃ ᐱᓕᕆᐊᖑᓯᒪᓕᖅᐳᑦ ᒪᓕᒐᓕᐅᕐᕕᖕᒥ ᓴᖅᑭᑎᑕᐅᓪᓗᓂ ᒥᓂᔅᑕᕆᔭᐅᔪᒧᑦ ᐃᐊᑦ ᐲᑯ-ᒧᑦ. 
 
“ᑖᓐᓇ ᒪᓕᒐᒃᓴᖅ 21, ᐊᓯᔾᔨᖅᓯᓂᐊᖅᑐᖅ ᐊᒃᑐᖅᓯᕙᖕᓂᕆᔭᖓᓂᒃ, ᖃᓄᐃᓕᐅᖃᑦᑕᖁᔨᓂᖕᒥᒃ, ᐊᐅᓚᓂᕆᔭᖏᓐᓂᒡᓗ ᐃᓕᓐᓂᐊᕐᕖᑦ, 
ᐃᓕᓐᓂᐊᖅᑐᓕᕆᔨᓂᒃ, ᐃᓕᓐᓂᐊᕐᓂᕆᔭᐅᕙᒃᑐᒥᒡᓗ ᓄᓇᕗᒻᒥ,” ᐲᑯ ᑕᐃᒪᓐᓇ ᐅᖃᓚᐅᖅᑐᖅ. “ 100 ᐅᖓᑖᓃᑦᑐᓂᒃ ᓄᓇᓕᖕᓂᒃ, 
ᐃᓕᓐᓂᐊᕐᕕᖕᓂᒃ ᐃᓕᓐᓂᐊᖅᑐᓕᕆᓂᕐᒧᓪᓗ ᑲᒪᔨᐅᕙᒃᑐᓂᒃ ᐅᖃᖃᑎᖄᓪᓚᓚᐅᖅᖢᑕ ᑲᑎᒪᖃᑎᒋᖃᑦᑖᓪᓚᓚᐅᖅᖢᒋᓪᓗ ᓄᓇᕗᑦ 
ᑐᙵᕕᒃᑯᑦ ᐊᓯᖏᓪᓗ ᑲᑐᔾᔨᖃᑎᒌᑦ ᐱᑖᖃᑕᐅᓯᒪᔪᑦ, ᓴᖅᑭᑎᑦᑎᓯᒪᓕᖅᑐᒍᑦ ᑎᑎᕋᖅᓯᒪᔪᓂᒃ ᐊᒃᑐᐊᓂᖃᓪᓚᑦᑖᖅᑐᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ.”  
 
ᑖᓐᓇ ᐋᖅᑭᒃᑕᐅᕙᓪᓕᐊᔪᒪᔪᖅ ᒪᓕᒐᐅᓂᐊᖅᑐᖅ ᐃᓚᓕᐅᔾᔨᓯᒪᕗᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓇᐅᒃᑯᓕᒫᑦᑎᐊᖅ ᑕᕝᕙᓂ 
ᒪᓕᒐᐅᓂᐊᖅᑐᒥ. ᓯᕗᓪᓕᖅᐹᑦᑎᐊᒥ, ᐃᓕᓴᐃᔩᑦ ᖃᔅᓯᐅᕙᖕᓂᖏᑦ ᐃᓕᓐᓂᐊᖅᑎᑦ ᑕᐅᑐᒃᖢᒋᑦ, ᐱᕕᒃᓴᖃᖅᑎᑦᑎᒻᒪᕆᒍᓐᓇᓚᐅᖅᑐᖅ 
ᑎᒥ ᐊᑐᕐᓗᒍ ᐃᖃᐃᓕᓴᕈᓐᓇᕐᓂᖏᓐᓂᒃ ᑕᒪᒃᑯᐊ ᐃᓕᓐᓂᐊᖅᑏᑦ, ᐱᓕᕆᐊᖃᒻᒪᕆᒍᒪᓂᕐᓗ ᐱᐅᓯᒋᐊᖅᑎᑦᑎᓂᐊᕐᓗᓂ 
ᓴᖅᑭᑎᑦᑎᓂᐊᕐᓗᓂᓗ ᐊᑐᖅᑕᐅᓕᕈᓐᓇᖅᑐᓂᒃ ᐃᓄᒃᑎᑑᖓᔪᓂᒃ ᐊᑐᓕᖅᑕᐅᕙᓪᓕᐊᓂᐊᓕᖅᐳᑦ ᒪᓕᒐᒃᑰᖓᓗᑎᒃ. ᑕᒪᓐᓇ 
ᐊᑐᖅᑎᑦᑎᓪᓚᑦᑖᕋᓱᒃᐳᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕐᕕᖕᓂ ᐊᑐᖅᑕᐅᖃᑦᑕᕐᓂᐊᖅᑐᓂ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᓗ, 
ᐱᓕᕆᐊᖃᒻᒪᕆᒍᒪᓂᕐᒥᒡᓗ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᖅᑎᑦᑎᓂᕐᒥᒃ, ᑲᒪᒋᔭᒃᓴᖃᖅᑎᑕᐅᒃᑲᓐᓂᕐᓂᖏᓐᓂᒃ 
ᐃᓕᓐᓂᐊᖅᑐᓕᕆᔩᑦ ᐃᑲᔪᖅᑐᖅᑕᐅᒃᑲᓐᓂᖅᐸᒡᓗᑎᒡᓗ ᐃᓕᓐᓂᐊᖅᑏᑦ ᐃᓕᓴᐃᔩᓪᓗ.  
 
ᑖᓐᓇ ᒪᓕᒐᕆᔭᐅᓂᐊᓕᖅᑐᖅ ᓄᑖᖅ ᐃᓚᒋᔭᐅᓗᓂ, $14-ᒥᓕᐊᓂᒃ ᐊᕐᕌᒍᑕᒫᑦ ᑐᓂᓯᔪᖃᖃᑦᑕᕐᓂᐊᕐᒥᔪᖅ ᓴᙱᒃᑎᒋᐊᒃᑲᓐᓂᕈᒪᓗᒍ 
ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ. ᑖᒃᑯᐊ ᑮᓇᐅᔭᑦ ᐱᐅᓯᒋᐊᖅᑎᑦᑎᓂᐊᖅᑐᑦ ᐃᓄᐃᑦ ᐅᖃᐅᓯᖏᓐᓄᑦ ᐱᓕᕆᐊᖑᖃᑦᑕᕐᓂᐊᖅᑐᓂᒃ 
ᐊᑐᖅᑕᐅᖃᑦᑕᕐᓂᐊᖅᑐᓂᒡᓗ, ᓴᖅᑭᑎᑦᑎᔾᔪᑕᐅᓗᑎᒡᓗ ᓄᓇᓕᖕᓂ ᐃᓕᓐᓂᐊᕐᕕᖕᓂ ᐅᖃᐅᔾᔪᐃᔨᓂᒃ ᑕᒪᐃᓐᓂ ᐃᓕᓐᓂᐊᕐᕕᖕᓂ 
ᓄᓇᕗᒻᒥ, ᓯᕗᓪᓕᖅᐹᑎᐊᒥᓗ, ᓈᒻᒪᒃᑐᓂᒃ ᐊᑭᓕᖅᓱᐃᔾᔪᑕᐅᖕᒥᓗᑎᒃ ᓇᓗᓇᐃᒃᑯᑕᖅᑖᕈᑕᐅᓗᑎᒡᓗ ᐃᓐᓇᕐᓄᑦ ᐃᓕᓴᐃᕙᒃᑐᓄᑦ 
ᐃᓕᖅᑯᓯᑐᖃᕆᔭᐅᔪᓂᒃ ᐅᖃᐅᓯᕐᓂᒡᓗ ᐱᓕᕆᐊᖑᕙᒃᑐᓂᒃ ᑐᙵᕕᖃᖅᑎᑕᐅᓪᓗᑎᒃ ᐃᓅᓯᕐᒥ ᐊᑐᖅᑕᐅᕙᒃᑐᑐᖃᕐᓂ 
 
“ᑖᓐᓇ ᒪᓕᒐᖅ ᓴᖅᑭᑎᑕᐅᓚᐅᖅᐳᖅ ᓄᓇᕗᒻᒥᐅᑦ ᐅᖃᐅᓯᕆᓯᒪᔭᖏᑦ ᐊᑐᖅᑕᐅᓪᓗᑎᒃ ᒪᑯᐊᓗ - ᐃᓕᓐᓂᐊᖅᑐᓕᕆᔩᓪᓗ, 
ᐃᓕᓴᐃᔩᓪᓗ, ᐃᓕᓐᓂᐊᖅᑏᓪᓗ, ᐃᓐᓇᐃᓪᓗ. ᐱᓕᕆᓯᒋᐊᖅᑏᑦ ᑲᑎᒪᔨᕋᓛᖏᑦ ᐊᓯᑲᓪᓚᒻᒪᕆᐊᓗᖏᓪᓗᑦᑕᐅᖅ. ᐅᖃᐅᓯᕆᓯᒪᔭᖏᑦ 
ᐃᓱᒪᒋᓯᒪᔭᖏᓪᓗ ᑐᙵᕕᒋᓯᒪᔭᐅᖃᑦᑕᖅᐳᑦ ᐋᖅᑭᒃᓱᐃᕙᓪᓕᐊᑎᓪᓗᑕ ᑕᒪᑐᒥᖓ ᐱᒻᒪᕆᐊᓗᖕᒥᒃ ᐊᑐᖅᑕᐅᖃᑦᑕᕐᓂᐊᖅᑐᒥᒃ,” 
ᑕᐃᒪᓐᓇ ᐲᑯ ᐅᖃᓚᐅᖅᑐᖅ.  “ᑖᓐᓇ ᓄᑖᖅ ᒪᓕᒐᒃᓴᖅ ᓴᖅᑭᑎᑦᑎᕗᖅ ᑲᔪᓯᕙᓪᓕᐊᓂᕆᔭᐅᔪᒥᒃ ᐊᓯᔾᔨᖅᑕᐅᓂᖏᓐᓄᓪᓗ 
ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᐸᒃᑕᕗᑦ. ᑎᓕᐅᖅᐸᒃᑲ ᐊᖓᔪᖅᑳᕆᔭᐅᔪᑦ, ᐃᓐᓇᐃᑦ, ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑦᑎᕙᒃᑐᓪᓗ 
ᐃᓚᐅᖃᑦᑕᖁᓪᓗᒋᑦ ᐃᑲᔪᖅᐸᒡᓗᑎᒡᓗ ᓴᖅᑭᑎᑦᑎᓂᕐᒧᑦ ᓯᕗᓂᒃᓴᒥᒃ ᑲᔪᓯᓂᖃᑦᑎᐊᖅᑐᒥᒃ ᓄᓇᕗᒻᒥ.”   
 
ᑐᓴᖅᑕᖃᒃᑲᓐᓂᕈᒪᒍᕕᑦ ᖃᕆᓴᐅᔭᒃᑯᓪᓘᓐᓃᑦ ᐱᔪᒪᒍᕕᐅᒃ ᒪᓕᒐᒃᓴᖅ 21, ᓄᓇᕗᒻᒥᐅᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓᑦ, ᐅᕗᖓ 
ᐳᓛᕆᐊᕐᓗᑎᑦ www.gov.nu.ca/education. 

ᑐᓴᖅᑕᖃᒃᑲᓐᓂᕈᒪᒍᕕᑦ: 
ᑳᑐᕆᐅᓇ ᒪᒃᓚᐅᑦ 
ᑐᓴᐅᒪᑎᑦᑎᓂᕐᒧᑦ ᐊᐅᓚᑦᑎᔨ,  
ᐃᓕᓐᓂᐊᖅᑐᓕᕆᔨᒃᑯᑦ 
 (867) 975.5624  
 (867) 975.5605  
 cmacleod@gov.nu.ca

 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

